
выкладчык кафедры замежных моў 

Беларускага дзяржаўнага педагагічнага ўніверсітэта імя Максіма Танка  

У наш час выкарыстанне сацыяльных сетак у навучанні студэнтаў 
замежнай мове набывае ўсё большую актуальнасць. Віртуальныя са
цыяльныя сеткі як асаблівая інфармацыйна-камунікацыйная тэхналогія 
займаюць важнае месца сярод тэхнічных сродкаў навучання, што спры
яе павышэнню дыдактычнага патэнцыялу ў навучанні замежнай мове ў 
вышэйшай школе.

У сучасных умовах развіцця грамадства ў цэлым і адукацыі як аднаго 
з найважнейшых сацыяльных інстытутаў, якія характарызуюцца такімі па
няццямі, як  інфарматызацыя, камп’ютарызацыя, сеткавізацыя, асаблівае 
значэнне ў навучанні замежнай мове як дысцыпліне, што выкладаецца як 

у школах, так і ва ўстановах вышэйшай адукацыі, набываюць інфарма
цыйныя тэхналогіі.

Важным аспектам выкарыстання інфармацыйна-камунікацыйных 
тэхналогій у адукацыйным працэсе выступае прымяненне магчымасцяў 
глабальнай сеткі Інтэрнэт, патэнцыял якой у рэалізацыі адукацыйнага 
працэсу ў цэлым і ў навучанні замежнай мове ў прыватнасці выяўляецца 
ў стварэнні адзінай адукацыйнай прасторы, павышэнні прафесійнай інтэ
грацыі педагогаў і павышэнні даступнасці адукацыі.

Адной з формаў віртуальнай сеткавай прасторы, якая грунтуецца на 
сучасных інфармацыйна-камунікацыйных тэхналогіях, з’яўляюцца сацы
яльныя сеткі. Віртуальная сацыяльная сетка – гэта інтэрактыўны шмат
карыстальніцкі сайт, кантэнт (змест) якога напаўняецца яго наведваль
нікамі, з магчымасцю падавання пэўных звестак пра асобнага чалавека, 
па якіх акаўнт (старонку) карыстальніка знойдуць іншыя ўдзельнікі сеткі. 
Віртуальныя сацыяльныя сеткі як атрыбут інфармацыйнага грамадства 
фарміруюць асаблівую камунікатыўную прастору, зносіны ў якой маюць 
свае асаблівасці і адрозненні ад зносін у фізічнай рэальнасці [2, c. 407].

Дыдактычны патэнцыял і асаблівасці выкарыстання віртуальных са
цыяльных сетак абумоўлены перш за ўсё тым, што іх даступная для боль
шасці карыстальнікаў Інтэрнэту ідэалогія і інтэрфейс робяць магчымай 
эканомію часу, калі адпадае патрэба ў арганізацыі адаптацыі студэнтаў 
да новай для іх адукацыйнай і адначасова камунікатыўнай прасторы. Вір
туальныя сацыяльныя сеткі таксама спрыяюць не толькі фармальным, 
але і нефармальным зносінам педагога і студэнтаў, што робіць магчымым 
рэалізацыю тэхналогіі асобасна арыентаванага навучання. Выкарыстан
не віртуальных сацыяльных сетак педагогам дазваляе рабіць навучанне 
замежнай мове бесперапынным, выводзіць яго за рамкі аўдыторных за
няткаў, што дадаткова стымулюе навучэнцаў.

Мультымедыйнасць камунікатыўнай прасторы палягчае магчымую 
загрузку і прагляд у віртуальнай вучэбнай групе відэа- і аўдыяматэрыя
лаў, інтэрактыўных дадаткаў [3]. У сацыяльных сетках магчыма стварэн
не віртуальных навучальных груп, у якія выкладчык робіць доступ для 
сваіх студэнтаў і размяшчае для іх неабходны навучальны кантэнт, а сту
дэнты могуць абмяркоўваць, супольна выконваць заданні і размяшчаць 
вынікі як індывідуальнай, так і групавой працы. Гэта забяспечвае інтэрак
тыўнасць працэсу навучання замежнай мове.

Акрамя вышэйапісаных магчымасцяў выкарыстання віртуальных 
сацыяльных сетак у навучанні замежным мовам, у прыватнасці англій
скай, спалучэнне індывідуальных і групавых формаў вучэбнай працы 
праз віртуальныя сеткі дазваляе дасягнуць лепшага разумення і засва
ення вучэбнага матэрыялу, а таксама індывідуалізацыі навучання. Агуль
насць камунікатыўнай прасторы віртуальных сацыяльных сетак для ўсіх 

суб’ектаў працэсу навучання замежнай мове дазваляе сумесна ацэньва
ць як працэс, так і вынікі выканання вучэбных заданняў, назіраць дына
міку паспяховасці кожнага прадстаўніка віртуальнай навучальнай групы і 
адсочваць яго актыўнасць.

Дзякуючы віртуальным сацыяльным сеткам выкладчыкі замежнай мо
вы атрымліваюць шырокія магчымасці як індывідуалізацыі, так і забеспя
чэння інтэрактыўнасці навучання. На фоне сучасных мадэрнізацыйных 
працэсаў у вышэйшай адукацыі, калі значная доля вучэбнага часу пера
носіцца з аўдыторных гадзін на самастойную працу студэнтаў, падобны 
эфект ад выкарыстання віртуальных сацыяльных сетак робіць больш 
даступным выкарыстанне даследчых падыходаў у навучанні, самастой
ны і групавы пошук інфармацыі для вырашэння пастаўленай педагогам 
праблемнай задачы, выпрацоўкі і развіцця здольнасцяў да самастойнага 
пошуку патрэбнай інфармацыі, да працы ў камандзе, калектыўнай пашу
ковай дзейнасці, узаемадзеяння з аднагрупнікамі [1, с. 106].

Як паказвае практыка, амаль усе студэнты – актыўныя карыстальнікі 
сацыяльных сетак. Найбольш папулярныя сацыяльныя сеткі для студэн
таў у Беларусі – VK («УКантакце»)  і Instagram.

Сярод прычынаў перавагі гэтых сацыяльных сетак часцей за ўсё су
стракаюцца зручнасць у выкарыстанні, вялікая колькасць карыстальнікаў 
(у тым ліку сяброў і знаёмых), магчымасць хуткай сувязі з іншымі кары
стальнікамі, лёгкі доступ да відэа- і аўдыяфайлаў.

Шмат якія студэнты беларускіх універсітэтаў аддаюць перавагу сацы
яльнай сетцы «УКантакце». Сацыёлагі ў адзін голас сцвярджаюць, што 
гэтая сетка – найпапулярнейшая ў Беларусі, Украіне і Расіі [2, c. 405]. Та
кім чынам, трэба звярнуць пільную ўвагу на дадзеную сацыяльную сет
ку. Варта адзначыць, што апроч вышэйпералічаных вартасцяў, уласцівых 
сеткам у цэлым, VKontakte валодае шэрагам дадатковых пераваг, важ
ных менавіта для выканання функцыі навучання:

1) магчымасць проста і хутка ствараць групы, супольнасці і гутаркі
ўнутры сеткі, што стымулюе далейшую дзейнасць;

2) магчымасць абмяжоўваць альбо пашыраць правы ўдзельнікаў
дадаваць/выдаляць інфармацыю і выпраўляць аб’ём інфармацыі ў 
любы бок;

3) выкладчык можа часткова перакладаць свае паўнамоцтвы на сту
дэнтаў у розных мэтах: навучэнцы могуць вучыць адзін аднаго (напры
клад, студэнты старэйшых курсаў – студэнтаў малодшых курсаў); 

4) усе студэнты могуць выконваць індывідуальныя або групавыя за
данні па напаўненні і апрацоўцы якога-небудзь віду інфармацыі;

5) магчымасць навучання не толькі ў рамках адной вучэбнай групы,
але і ў пашыраным фармаце (усе студэнты плыні, усе студэнты, якія калі-
небудзь вывучалі гэтую дысцыпліну і г. д.), што дазваляе падзяліцца до

сведам, цікавымі і карыснымі матэрыяламі, а таксама павялічвае магчы
масці камунікацыі ў рамках курса;

6) дасягненні папярэднікаў і энтузіязм асобных удзельнікаў могуць
стаць дадатковым стымулам для ўдзельнікаў групы;

7) інфармацыя дасягае пункта прызначэння і пры неабходнасці выда
ляецца імгненна і вельмі проста; 

8) апавяшчэнні пра дзеянні ўдзельнікаў групы таксама перадаюцца
надзвычай хутка, што дазваляе ўсім удзельнікам аператыўна рэагаваць 
на заўвагі, пытанні, прапановы;

9) інфармацыя даступная заўсёды, што дазваляе студэнтам выкон
ваць некаторыя заданні ў той час, калі яны вымушана бяздзейнічаюць 
(напрыклад, праслухоўваць аўдыяфайлы ў транспарце). Гэта эканоміць 
час і стымулюе цікавасць.

Але далёка не ўсе выкладчыкі з’яўляюцца актыўнымі карыстальнікамі 
сацыяльных сетак, у прыватнасці сеткі VKontakte. Шмат хто не ўспрымае 
гэта як цікавае, не гатовы адкрываць доступ да якіх-небудзь відаў асабі
стай інфармацыі, адносіць сябе да людзей іншага пакалення [2, c. 406]. 
Тым не менш, пры стварэнні групы, супольнасці або гутаркі ў навучальных 
мэтах можна стварыць асабістую старонку выключна для ўдзелу ў працэ
се навучання. Можна стварыць альтэрнатыўную  старонку пры ўжо наяўнай 
актыўнай і з яе кіраваць супольнасцю для таго, каб  размежаваць навучаль
ную дзейнасць і асабістае жыццё. У такім выпадку засваенне прастораў 
сацыяльных сетак запатрабуе ад выкладчыка новых навыкаў, але, разам 
з тым, гэта ўнікальная магчымасць выйсці на новы ўзровень кантакту са 
студэнтамі, адкрыць для сябе шмат недаступнай да гэтага інфармацыі 
(тэкставай, візуальнай і г. д.), а магчыма, нават зразумець механізмы мы
слення сучаснага студэнта.

Выкарыстанне найноўшых рэсурсаў навучання ў цяперашні час 
з’яўляецца не толькі цікавым для студэнтаў, але і непазбежным для вы
кладчыкаў. Гэта патрэба прадыктаваная зменлівымі ўмовамі рэальнасці. 
Сацыяльная сетка «УКантакце» цяпер – невычэрпны рэсурс для пабудо
вы актуальных заняткаў. Няма сумнення і ў тым, што выкладчыкі мусяць 
з асцярогай падыходзіць да засваення новай кампетэнцыі. Але ж ўзнік
ненне складанасцяў і нечаканых момантаў не павінна палохаць і адштур
хоўваць ад вывучэння новых падыходаў да навучання. Практычнае пры
мяненне новых ідэй у найбліжэйшай будучыні дапаможа найбольш поўна 
скласці карціну пераваг выкарыстання сацыяльных сетак пры навучанні 
замежнай мове, а таксама выявіць відавочныя мінусы і складаныя мо
манты ў працэсе іх ужывання [3, c. 175].

Такім чынам, асаблівасці выкарыстання віртуальных сацыяльных се
так у выкладанні замежнай мовы абумоўленыя магчымасцямі дадзенага 
сегмента Інтэрнэту як камунікатыўнай, інтэрактыўнай і мультымедыйнай 

прасторы. Масавы ахоп віртуальнымі сеткамі студэнцкай моладзі дазва
ляе рабіць працэс навучання мове не толькі інтэрактыўным і групавым, 
але і асобасна арыентаваным, калі педагог можа праводзіць маніторынг 
паспяховасці кожнага. Гэта таксама дазваляе эфектыўна спалучаць 
аўдыторныя заняткі па замежнай мове з дыстанцыйным навучаннем, што 
робіць адукацыйны працэс бесперапынным і незалежным ад раскладу 
вучэбных заняткаў.

